
PARATHENIE

Kam kénaqgésiné ta paraqes Raportin e treté publik pér Monitorimin e Drejtésisé nga Misioni i BE-
sé pér Sundimin e Ligjit né Kosové (EULEX). Né vijim té zvogélimit gradual t€ mandatit ekzekutiv
té tij né fund té vitit 2018, Misioni éshté angazhuar né njé monitorim té fuqishém té sistemit
té drejtésisé né Kosové. Qé nga atéheré, EULEX-i ka nxjerré pesé Raporte té pérgjithshme pér
Monitorimin e Drejtésisé; dy té parét ishin ndaré vetém me gjyqésorin dhe institucionet me
pérgjegjési specifike né sektorin e sundimit té ligjit, ndérsa raportet e nxjerra nga viti 2020 jané
béré publike pér té siguruar qé qytetarét dhe shogéria civile té kené mundésiné qé ta kuptojné
mé miré se si zbatohet sundimi i ligjit né Kosové. Si pjesé e njé varg raportesh publike pér fushat
e caktuara té sundimit té ligjit, pér mé shumé, né korrik té kétij viti Misioni e publikoi njé raport

duke u fokusuar né trajtimin e rasteve té dhunimit nga sistemi i drejtésisé né Kosové.

Duke siguruar gé raportet tona té jené né dispozicion né gjuhén shqipe, serbe, angleze, kurse
kété vit pér heré té paré edhe né alfabetin Braille, Misioni EULEX éshté duke métuar gé té
kontribuojé né angazhimet e vazhdueshme pér ta forcuar sistemin e drejtésisé né Kosové. Si
Mision, ne jemi té vendosur qé té sigurojmé transparencé lidhur me punén toné dhe té nxisni
njé debat publik té miré-informuar lidhur me mjetet juridike konkrete pér ta pérmirésuar
llogaridhénien dhe ndarjen mé efikase té drejtésisé, duke pérmendur dhe nxjerré shembuj
konkret dhe rekomandime specifike gé synojné pérmirésimin e sundimit té ligjit.

Mbéshtetja e sundimit té ligjit ka té béjé, né fund té fundit, me veprimet e pérditshme té
individéve, té cilét pér shkak té pozités dhe pérgjegjésive té tyre qé i kané né institucione té
ndryshme dhe né shogériné civile mund ta béjné ndryshimin, pér té miré apo pér té keq, né
jetén e grave, burrave, vajzave dhe djemve té Kosovés. Ndérsa institucionet dhe ata gé e zbatojné
ligjin, si¢ jané gjyqtarét dhe prokurorét, duhet té japin llogari pér veprimet e tyre, té gjitha pjesét
e shoqérisé, pérfshiré organizatat e shoqgérisé civile, mediat dhe qytetarét e informuar kané njé

rol pér ta luajtur né promovimin llogaridhénies, transparencés dhe efikasitetit té drejtésisé.

Né pérgjithési, ky raport i identifikon disa zhvillime té fundit dhe relativisht inkurajuese né
zbatimin e drejtésisé né Kosové andaj Misioni éshté i kénaqur kur sheh se disa nga rekomandimet
e raporteve té méparshme jané duke u zbatuar nga gjyqésori. Késhtu, pér shembull, shkalla e
seancave joproduktive nga ato qé jané monitoruar nga Misioni ka réné dhe disa raste té profilit
té larté té monitoruara jané duke u trajtuar né ményré mé aktive.

Pavarésisht nga disa prej kétyre pérmirésimeve, instrumentet né dispozicion pér ta luftuar
korrupsionin vazhdojné té mos shfrytézohen sa duhet, pérfshiré aplikimin e masave té
diversitetit; gjithashtu shumé raste té korrupsionit té profilit té larté vazhdojné té vuajné nga
ngecjet; kurse progresi né ndjekjen e krimeve té luftés éshté i kufizuar né njé numeér té vogél
té rasteve. Pér mé tepér, ndarja e drejtésisé né rastet e kércénimeve kundér gazetaréve dhe
dhunés né baza gjinore éshté jo konsekuenté ku drejtésia aplikohet né ményré té pabarabarté.
Bashképunimi dhe koordinimi ndérmjet pjeséve té ndryshme té gjyqésorit, si dhe brenda

institucioneve si Policia e Kosovés dhe prokuroria, ndonjéheré gjithashtu mungon.

Sikur né raportet e méparshme, ky raport nuk do ishte i mundur pa bashképunimin dhe
angazhimin e institucioneve pérkatése té Kosovés. Ai ka pér synim gqé, né pérputhje me mandatin
e EULEX-it si Mision pér Sundimin e Ligjit, t'i ndihmojé edhe mé tej autoritetet e Kosovés né
pérmirésimin e funksionimit té sistemit té drejtésisé. Ne besojmé se ai do té pranohet nga
homologét tané vendas né frymén e njéjté konstruktive sikur edhe raportet e méparshme dhe

do kontribuojé né avancimin e Kosovés né rrugétimin evropian té saj.

Lars-Gunnar Wigemark

1. HYRJE

Sikur edhe raportet pararendése, ky Raport pér Monitorimin e Drejtésisé e bén vlerésimin e
aspekteve specifike té funksionimit té téré zinxhirit té drejtésisé penale - né fazat policore,
té prokurorisé dhe gjykatave - duke e kombinuar njé perspektivé sistematike dhe tematike té
pasqyruar né strukturén e kétij Raporti.

Pjesa e titulluar “Monitorimi Sistematik” ka té béjé me ¢éshtjet e identifikuar kryesisht, ndonése
jo ekskluzivisht, népérmjet monitorimit té rasteve individuale, té cilat tregojné pér probleme
gé ka mundési té jené té natyrés mé té gjeré dhe sistematike. Né kété raport, kjo e pérfshin
ecuriné né rastet e profilit té larté, raportin e seancave gjyqésore produktive kundrejt atyre
joproduktive, zbatimin e dénimeve plotésuese, caktimin e seancave gjyqésore, si dhe zbatimin e

sistemit informativ pér menaxhimin e Iéndéve.

Pjesa e titulluar “Monitorimi Tematik” fokusohet né céshtjet e identifikuara népérmjet
monitorimit té trajtimit té llojeve specifike té veprave penale, si korrupsioni, dhuna né baza
gjinore, terrorizmi dhe krimet sipas té drejtés ndérkombétare. Ajo gjithashtu i pérfshin fushat
e reja té cilat nuk ishin pérfshiré né raportet e méparshme si veprat kundér gazetaréve dhe
aplikimin e masave té diveristetit ndaj té miturve né kontakt me ligjin. Kjo pjesé gjithashtu

pérfshin njé kapitull pér procedimin e rasteve civile lidhur me disa lloje té kontesteve pronésore.

Sikur né raportet e méparshme, gjetjet pér secilén prej ¢céshtjeve té analizuara shogérohen me
rekomandime té pérshtatura pér autoritetet pérkatése lidhur me ményrat pér adresimin e disa

aspekteve té caktuara ku jané identifikuar manggsité.

Gjetjet dhe rekomandimet e pérfshira né kété raport bazohen né monitorimin e rreth 300
rasteve, si dhe né té dhénat dhe informacionet e marra nga institucionet pérkatése dhe nga
konsultimet me zyrtarét e policisé, prokurorive dhe gjykatave, si dhe anétaréve té shoqatave té

avokatéve dhe shoqgérisé civile.

Njé pasqyré e té gjitha rasteve gjygésore té pérmendura dhe referuar né kété raport éshté
paragitur né Shtojcén e Rasteve.

Shumica e gjetjeve kané té béjné me periudhén néntor 2021 deri né shtator 2022; megjithaté,
raporti gjithashtu pérfshin informata pér zhvillimet gé kané ndodhur edhe pas késaj date pér

shkak té réndésisé sé tyre.

2. GJETJET E MONITORIMIT SISTEMATIK

2.1 Ecuria e rasteve té profilit té larté

Gjaté periudhés raportuese, EULEX-i vazhdoi té monitorojé nga afér rastet e profilit té larté,
duke e pércjellé progresin e tyre dhe rekomandimet e dhéna nga Misioni pér gjygésorin né
Raportet e méparshme té Monitorimit té Drejtésisé. Pér qéllime monitorimi, EULEX-i i klasifikon
si ‘raste té profilit té larté’ ato raste né té cilat té pandehurit kishin pozita té larta politike ose
administrative, akuzat e ngritura kundér tyre kishin té bénin me grupe té médha, té organizuara,
vepra té rénda penale dhe déme me vleré té larté, si dhe raste té trajtuara meé paré nga EULEX-i
dhe gé jané ende né proces. Veprat kryesore penale kané té béjné, ndér té tjera, me krimin e
organizuar, korrupsionin e nivelit té larté ose krimet e dhunshme. Pér shkak té numrit té madh
té rasteve té tilla, Misioni ka kapacitet té€ monitorojé vetém disa prej tyre.

Mé paré, EULEX-i kishte vérejtur se njé numér i konsiderueshém i rasteve té monitoruara
té profilit té larté po shénonin njé ritém té ngadalté té procedurave, pjesérisht pér shkak té
ndikimit té pandemisé COVID-19 né punén e prokurorive dhe gjykatave. Hetimet dhe procedurat
gjyqésore té gjata né kéto raste kontribuojné né perceptimin e publikut se shkelésit e profilit té
larté pérjashtoheshin nga pasojat ligjore pér veprimet e paligjshme dhe se rastet pérkitazi me
veprat e lidhura me korrupsionin kishin trajtim preferencial nga sistemi i drejtésisé. EULEX-i
éshté i kénaqur gé ka paré ndryshime gjaté késaj periudhe raportuese, ku disa raste té profilit
té larté tani jané aktive pasi kishin géndruar né heshtje pér periudha té gjata.

Raste té profilit té larté qé po shénojné progres

Né ish-rastin e EULEX-it Olympus I (i njohur edhe si rasti Toka), né té cilin té pandehurit u
paditén né vitin 2016 me akuzén se kishin fituar né ményré té paligjshme pronésiné e tokés né
pronési shogérore dhe pronave té tjera, procedurat e monitoruara té gjykimit po regjistronin
njé ritém produktiv deri sa puna e gjykatés u ndikua nga zbatimi i masave pér pandeminé.
Né aférsi té pérfundimit té gjykimit, procedurat hyné né njé ritém té ngadalté té shkaktuar
nga ndryshimet né pérbérjen e trupit gjykues, pasi njé gjyqtar ndérroi jeté. Né vitin 2022, u
caktua njé gjyqtar i ri pér kété rast. Ai caktoi dy seanca né gershor té vitit 2022 dhe gjykimi
duhej té niste nga fillimi, si¢ e parasheh ligji pér rastet né té cilat nuk ishte zhvilluar asnjé
aktivitet pér tre muaj apo mé shumeé radhazi. Gjithashtu, dy nga té pandehurit qé kishin gené
né paraburgim pér njé periudhé shumeé té gjaté (mé shumeé se gjashté vjet), u liruan né arrest
shtépiak né qershor 2022, gjé qé shénoi njé zhvillim té réndésishém. Né Raportin e tij té
méparshém té Monitorimit té Drejtésisé , té publikuar né dhjetor 2021, Misioni kishte véné né
dukje tashmé se si kohét e gjata té paraburgimit né procedurat paraprake ngrejné shqetésime
serioze pér té drejtat e njeriut.

Njé ritém i ngjashém i rritur i procedurave u regjistrua né ish-rastin e EULEX-it Olympus 11, i cili
éshté i lidhur me rastin e sipérpérmendur Olympus I (Rasti Toka). Né rastin Olympus II, 16 té
pandehur akuzohen kryesisht pér pastrim parash bazuar né aktakuzén e ngritur né vitin 2016.
Pasi Gjykata e Apelit (GJA) e miratoi ankesén e Prokurorisé Speciale (PSRK) kundér vendimit

fillestar té Gjykatés Themelore (GJTH) té Prishtinés pér ta hedhur poshté aktakuzén né korrik
2021, Iénda u kthye pér rigjykim né gjykatén e shkallés sé paré mé 2 néntor 2021. Q€ nga maji
2022, seancat jané zhvilluar rregullisht, kurse mé 7 néntor 2022 gjykata e shkallés sé paré
shpalli aktgjykimin duke i liruar nga akuza té gjithé té pandehurit.

Né ish-rastin e EULEX-it Naser Kelmendi, i pandehuri fillimisht ishte akuzuar né vitin 2014 pér
krim té organizuar, vrasje té réndé, posedim, shpérndarje ose shitje e paautorizuar e narkotikéve
dhe prodhim dhe pérpunim i paautorizuar i narkotikéve. Aktgjykimi fillestar éshté dhéné né
vitin 2018 dhe procedurat e rigjykimit kané filluar né vitin 2019. Kjo u pasua me njé periudhé
té konsiderueshme pasiviteti deri né fillim té vitit 2022, kur u caktuan disa seanca gjyqésore.
Késhtu, procedurat rifilluan gjaté periudhés raportuese, duke i dhéné fund pothuajse tre viteve
té pasivitetit.

Né ish-rastin e EULEX-it Grande I dhe Grande II, njé grup té pandehurish, pérfshiré djalin e
presidentit té ndjeré Rugova, u akuzuan né vitin 2016 pér disa vepra penale ku dyshohej se
népérmjet mjeteve mashtruese kishin bleré nga Ambasada e Italisé viza Schengen pér individé
nga Kosova. EULEX-i monitoroi njé ritém relativisht té ngadalté té procedurave té shqyrtimit
gjyqésor para dhe gjaté pandemisé COVID-19, por mé voné, té dyja rastet filluan té regjistrojné
seanca produktive. Q& nga prilli i vitit 2021, seancat dégjimore né rastin Grande I jané zhvilluar
rregullisht, ndérsa seancat dégjimore né rastin Grande II filluan té caktohen né prill 2022, pasi
procedurat kishin gené né heshtje pér dy vjet.

Ish-rasti i EULEX-it City Club gjithashtu ka pérparuar gjaté periudhés raportuese. Rigjykimi
filloi né Gjykatén Themelore té Gjakovés mé 23 néntor 2020 dhe mé pas u mbajtén mé shumé
se 20 seanca. Aktgjykimi éshté shpallur mé 14 mars 2022. | pandehuri éshté dénuar me dénim
té pérgjithshém prej 24 vitesh burg pér vrasje té réndé, tentativé pér vrasje té réndé, shkaktim
té rrezikut té pérgjithshém dhe mbajtje dhe pérdorim té paligjshém té armés. Né shtator 2022,
EULEX-i u informua se aktgjykimi iu dorézua paléve dhe u ankimua.

Rastet Stenta kané té béjné me korrupsionin e nivelit té larté né shérbimet mjekésore dhe
pamundésiné e agjencive té zbatimit té ligjit dhe gjygésorit pér t'i mbrojtur té drejtat e
qytetaréve dhe pér té siguruar démshpérblime pér palét e démtuara. Rasti fillestar u nda né tre
raste, Stenta I, Il dhe I1I. Pér shkak té numrit té madh té pandehurve dhe pér shkak se disa prej
tyre mungonin shpesh né seancat gjygésore pér shkak té sémundjes, Stenta Il u nda gjithashtu
né dy pjesé, Stenta II.1 dhe Stenta I1.2, kjo e fundit ka té béjé me té pandehurit gé mungonin.
Kryetari i trupit gjykues e shtyu pérpara rastin Stenta I dhe caktoi seanca té rregullta dégjimore
gjaté pranverés dhe verés sé viti 2022, gjé qé mundésoi pérfundimin e rigjykimit né fund té
korrikut. Aktgjykimi u shpall mé 1 gusht, ku té dy té pandehurit u shpallén té pafajshém edhe
njé heré. Té gjitha rastet e tjera Stenta jané ende né ngecje.

Raste té profilit té larté pa pérparim té dukshém

Gjaté periudhés sé raportimit, disa raste té profilit té larté mbetén me ritme té ngadalta ose té
heshtura. Si¢ u theksua mé lart, rasti Stenta I1.1 po pérparonte deri né maj 2022, megjithése mjaft
ngadalé, me seanca té shumta gé u shtyné pér shkak té mungesés sé té€ pandehurve. Gjithashtu, pér
shkak té gjendjes sé réndé shéndetésore té kryetarit té trupit gjykues, gé atéheré nuk jané caktuar

seanca té reja. Né rastin Stenta I1.2, né té cilin akuzohen gjashté té pandehur, nuk éshté mbajtur
asnjé seancé produktive qé nga tetori i vitit 2021. Seancat jané shtyré vazhdimisht, kryesisht pér
shkak té mungesés sé té pandehurve, si¢ thuhet pér arsye shéndetésore. Rasti Stenta I1l ka shénuar
pérparimin mé té vogél, ku nuk éshté caktuar asnjé seancé qé nga néntori 2021.

Né rastin Drenica I, procedurat kané ngecur pasi qé Gjykata Supreme (GJ]S) e ktheu 1éndén
né Gjykatén Themelore té Mitrovicés pér rigjykim né gershor té vitit 2018. Ky éshté njé rast
i méparshém i EULEX-it né té cilin té pandehur té profilit té larté akuzoheshin se kishin kryer
Krime té luftés kundér popullatés civile ndérmjet gershorit dhe shtatorit 1998 né lidhje me
Qendrén e Paraburgimit té Ushtrisé Clirimtare té Kosovés (UCK) né Likoc té Skenderajt. Pas
gershorit té vitit 2018, Gjykata Themelore e Mitrovicés ka tentuar ta transferojé kété lIéndé té
ndjeshme né njé gjykaté tjetér, gjé qé éshté refuzuar. Kané kaluar mé shumé se katér vjet qé kur

GJS-ja e dérgoi rastin pér rigjykim né Gjykatén Themelore té Mitrovicés pa pasur asnjé progres.

Ish-rasti i EULEX-it Toka 4, ku aktakuza u ngrit né vitin 2016 kundér njé grupi té madh té
pandehurish pér pronési té paligjshme té tokés né pronési shogérore, dhe qé lidhet me rastin
Olympus I dhe Rastin Olympus II, éshté njé shembull tjetér i njé rasti té profilit té larté, i cili prej
disa vitesh éshté i heshtur. Edhe pse vlera e larté e rastit éshté dashur ta shtyjé gjykatén qé té jeté
meé e zellshme né sigurimin e menaxhimit efikas té procedurés sé shqyrtimit gjygésor, né kété
rast nuk éshté vérejtur ndonjé zhvillim domethénés. Rasti éshté né fazén e shqyrtimit kryesor
dhe nuk éshté mbajtur asnjé seancé produktive qé nga viti 2019. Né vitin 2022 ishin caktuar dy
seanca, por qé té dyja éshté dashur té shtyheshin pér shkak t€ mungesés sé prokurorit dhe njé

anétari té trupit gjykues, ndérsa pas késaj nuk jané caktuar seanca shtesé.

Dy té pandehurit e mbetur né ish-rastin e EULEX-it Arratisja nga Spitali, té akuzuar pér
kegpérdorim té pozités apo autoritetit, u liruan né shkurt pas rigjykimit, ndérsa aktgjykimi
u apelua nga Prokuroria Speciale (PSRK). Rasti ishte ndaré né shkurt té vitit 2020 pér t'i
pérshpejtuar procedurat. Vlen té pérmendet se pjesa e ndaré lidhur me akuzat pér frikésim té

déshmitaréve, ka mbetur joaktive, pa u mbajtur as edhe njé seancé e vetme.

Asnjé progres i réndésishém nuk éshté shénuar qé nga viti 2020 né ish-rastin e EULEX-it
Medicus. Pas mé shumeé se njé viti pasiviteti pér shkak té véshtirésisé né gjetjen e numrit té
konsiderueshém té té démtuarve dhe déshmitaréve, seanca éshté caktuar mé 1 mars 2022, por
éshté dashur té anulohet pér shkak té grevés sé stafit té administratés né Gjykatén Themelore té
Prishtinés. Gjithashtu, gjykimi u vonua né ményreé té pérséritur, pjesérisht pér shkak té kérkesave
té gjyqtarit pér t'u larguar nga lénda pér arsye té ndryshme, té cilat pérfundimisht u refuzuan
nga kryetari i Gjykatés Themelore. Mé né fund u zhvillua njé seancé dégjimore mé 9 shtator
dhe rasti pritej té merrte hov. Megjithaté, né seancén e mbajtur mé 2 néntor, té gjitha palét u
pajtuan se aktakuza duhej té ndryshohej, gjé qé do té rezultojé né njé zvarritje té métejme té

konsiderueshme té procedurés.

Detaje shtesé pér té gjitha rastet e pérmendura mé sipér mund té gjenden né Shtojcén né fund
té kétij raporti.

Rekomandime:

- Prokurorité dhe gjykatat duhet té monitorojné né ményré mé sistematike procedimin
e rasteve té profilit té larté, t'i béjné té ditura procedurat jashtézakonisht té gjata dhe

rigjykimet e pérséritura, t'i identifikojné shkaqet e kétyre vonesave dhe t'i korrigjojné ato.

- Gjyqgésori i Kosovés duhet t'i jep prioritet rasteve gé térheqin interes té konsiderueshém
publik dhe mediatik, si dhe rastet qé pérfshijné korrupsion té nivelit té larté dhe
politikané apo figura té tjera publike, né pérputhje me Planin Strategjik té KGJK-sé pér
Zgjidhjen Efikase té Léndéve té Korrupsionit dhe Krimit té Organizuar 2022-2024".

2.2 Trendi né rritje i seancave dégjimore produktive

Pér ta garantuar té drejtén pér njé gjykim té drejté brenda njé kohe té arsyeshme né pérputhje me
nenin 6 té Konventés Evropiane pér té Drejtat e Njeriut (KEDN]), éshté me réndési té kufizohet
pér aq sa ka mundési numri i seancave gqé shtyhen pa cuar né ndonjé progres domethénés
né proceduré. Njé seancé dégjimore mund té konsiderohet ‘produktive’ kur mbahet si¢ éshté
planifikuar dhe éshté béré pérparim drejt gjykimit, pér shembull, kur paraqiten kérkesa ose
kundérshtime ndaj provave, té pandehurit, palét e démtuara ose déshmitarét ekzaminohen,
ose kur jepen argumentet hapése dhe pérfundimtare. Nga ana tjetér, njé seancé konsiderohet

‘joproduktive’ kur shtyhet pa ndonjé pérparim domethénés.

Pas gjetjeve té publikuara né Raportet e méparshme té Monitorimit té Drejtésisé, EULEX-i ka
vazhduar ta monitoroj nga afér raportin e seancave produktive ndaj atyre joproduktive né rastet
qé i monitoron. Né periudhén néntor 2021 deri né gusht 2022, EULEX-i ka monitoruar gjithsej
352 seanca, prej té cilave 91 ishin joproduktive (26%). Si¢ u theksua né Raportin e méparshém
té Monitorimit té Drejtésisé, raporti i seancave joproduktive té regjistruara nga Misioni midis
marsit 2020 dhe tetorit 2021 ishte 30%?2 Kjo rénie mund t'i atribuohet pérkushtimit té Késhillit
Gjyqgésor té Kosovés (KGJK) pér ta adresuar kété céshtje pas rekomandimeve té EULEX-it pér
kété céshtje.

Dy arsyet kryesore qé cuan né seanca joproduktive gjaté periudhés raportuese mbetén mungesa
ose kérkesa e té pandehurit pér shtyrjen e seancés (39 seanca gjygésore), té pasuara nga
mungesa ose kérkesa e avokatéve mbrojtés pér shtyrjen e seancés, kryesisht me pretendimin se
kishin nevojé pér mé shumé kohé pér ta pérgatitur rastin ose duke deklaruar se ishin té sémuré
(15 seanca gjygésore). Disa seanca u desh té shtyheshin pér shkak té mungesés sé prokuroréve,

gjyqtaréve, déshmitaréve, ekspertéve apo paléve té démtuara.

1 Plam strateg]lk i KG]K sé per zgjldhjen eﬁkase te léndéve té korrupszomt dhe krimit té orgamzuar 2022- 2024 hﬂp.&LAMMM

versionin shqlp, KG]K tetor 2021 (qasur meé 3 tetor 2022)
2 Né periudhén e méparshme té raportimit, shumé seanca u shtyné si rezultat i kufizimeve té lidhura me pandeminé ose pér
shkak té pretendimeve se palét ishin té infektuara me virusin.

Arsyet e seancave joproduktive

. Mungesa/kerkesa e te pandehurit

Mungesa/kerkesa e avokatit

Mungesa e deshmitarit

[ o

Mungesa e prokurorit

Mungesa e ndonje anetari te trupit gjykues

Arsye te tjera

EULEX-i gjithashtu vérejti se kur njé palé mungonte né seancé, né shumicén e rasteve nuk jepej
arsyeja e mungesés, ose té paktén nuk ishte me shkrim, njé aspekt ky qé shpesh u shpérfill nga
gjykatat. Né njé aspekt pozitiv, né rastin Grande II, trupi gjykues i gjobiti dy avokaté mbrojtés
me nga 200 euro secilin pér mungesén e tyre té paarsyetuar, gjé qé nuk kishte ndodhur mé paré.
EULEX-i kishte rekomanduar fugimisht, pérfshiré edhe né Raportin e fundit té Monitorimit té
Drejtésisé, qé gjykatat té pérdorin masat ndéshkuese té parashikuara nga Kodi i Procedurés
Penale (KPP) pér té sanksionuar palét gé shkaktojné vonesa té paarsyetuara né proceduré 3.

Nga gjithsej 352 seanca té monitoruara gjaté periudhés raportuese, 169 kishin té bénin me raste
té profilit té larté. Né kété grup, 31% (53 seanca) ishin joproduktive, gé éshté numér relativisht
i larté duke pasur parasysh se kéto raste duhet té gjykohen me shpejtési pér shkak té peshés
sé veprave penale ose profilit té pandehurve (né pérputhje me kornizén rregullative té KGJK-sé
si¢ u pérmend mé lart). Nga ana pozitive, raporti i seancave joproduktive né rastet e krimeve té
luftés ishte mé i ulét, pérkatésisht 21% (4 nga 19).

Rekomandime:

- Gjyqtarét duhet té jené mé té thukté né verifikimin e arsyeve té mungesés sé paléve dhe
né zbatimin e masave té parashikuara né Kodin e Procedurés Penale, pérfshiré masat
ndéshkimore dhe disiplinore.

- Késhilli Gjygésor i Kosovés dhe kryetarét e gjykatave duhet té mbajné shénim rastet kur
nuk zbatohen masat ligjore dhe té kérkojné pérgjegjési nga gjyqtarét pérkatés.

- Gjykatat duhet té kérkojné pérgjegjési nga prokurorét pér vonesat ose mungesat e tyre
té paarsyetuara, duke njoftuar Kryeprokurorin e prokurorisé pérkatése.

- Gjykatatduhetté gjobisin avokatét mbrojtés pér zvarritjen e procedurave dhe té njoftojné
Odén e Avokatéve.

3 Kodi i Procedurés Penale, 04/L-123, i cili ka hyré né fuqi mé 1 janar 2013, neni 64, i autorizon gjykatat qé té gjobisin avokatét
pér vonimin e procedurés me shumé deri né 250 euro dhe gjithashtu i detyron té njoftojné Odén e Avokatéve. Kur vonesa té
tilla shkaktohen nga prokurorét, gjykatave u kérkohet té njoftojné Kryeprokurorin e prokurorisé sé tyre pérkatése. PENALE
NR. 04/1-123 KODI I PROCEDURES (rks-gov.net) (qasur mé 16 shtator 2022). Kodi i Procedurés Penale, 08/L-032, i publikuar
meé 17 gusht 2022, i cili do té hyjé né fuqi mé 17 shkurt 2023, neni 65, parasheh té njéjtat masa, ndérsa gjobén e ka ngritur né
1000 euro. (qasur mé 22 tetor 2022).

2.3 Zbatimi i dénimeve plotésuese

EULEX-i ka vazhduar monitorimin e zbatimit té sanksioneve penale, njé element i réndésishém
por shpesh i anashkaluar né zinxhirin e drejtésisé penale. Pér géllime té kétij raporti, EULEX-i
éshté fokusuar né zbatimin e dénimeve plotésuese. Dénimet plotésuese kané pér géllim
forcimin e efektit té dénimeve kryesore (si ato kryesore ashtu edhe ato alternative) dhe mund
té shgiptohen vetém né lidhje me to*.

Neni 59 i Kodit Penal ® pércakton njé listé me teté lloje té ndryshme té dénimeve plotésuese,
duke pérfshiré ndalimin e ushtrimit té funksioneve né administratén publike ose né shérbimin
publik (paragrafi 2.3.) dhe ndalimin e ushtrimit té profesionit, veprimtarisé ose detyrés (paragrafi
2.4.). Nenet 62 dhe 63 rregullojné mé tej kéto dy dénime plotésuese. Pér shembull, kéto nene
specifikojné nése dénimi plotésues éshté i detyrueshém dhe pércaktojné intervalin e periudhés
kur njé personi i ndalohet té ushtrojé funksione publike, né varési té llojit té veprés dhe nése
kryerésiti éshté shqiptuar dénimi me burgim, dénimi me kusht ose gjoba. Né Kodin Penal té vitit
2019, u futén dispozita té reja né nenet 62° dhe 637, té cilat e bénin té detyrueshém shqiptimin
e dy dénimeve plotésuese té pérmendura, ndér té tjera, né rastet e korrupsionit dhe dhunés né
familje. Duke marré parasysh réndésiné e kétyre kategorive té veprave, EULEX-i e ka fokusuar
monitorimin e tij né aplikimin dhe zbatimin e dénimeve plotésuese té shqiptuara né lidhje me
aktgjykimet pér raste té korrupsionit.

Si konstatim i pérgjithshém, EULEX-i ka vérejtur mospérputhje dhe mungesé té praktikave
té standardizuara né zbatimin e kétyre dy kategorive té dénimeve plotésuese. Pér shembull,
bazuar né hulumtimin e té gjitha Gjykatave Themelore (GJTH), duket se ka mungesé té
pérgjithshme té mirékuptimit né mesin e stafit lidhur me konceptin e dénimeve plotésuese dhe
pérgjegjésité e personelit né lidhje me zbatimin e tyre. PEr mé tepér, Misioni konstatoi se zbatimi
i sanksioneve penale nuk trajtohej né ményré konsekuente si pérgjegjési e zyrtarit ekzekutues
pér sanksionet kriminale né GJTH dhe se kjo detyré shpesh shpérndahej ndérmjet zyrave apo
stafit té ndryshém. Né Raportin e tij té méparshém té Monitorimit té Drejtésisé né dhjetor 2021,
EULEX-i theksoi nevojén pér té definuar mé miré rolin dhe pérgjegjésité e zyrtarit ekzekutues
pér sanksionet penale né zbatimin e kétyre sanksioneve, pérfshiré dénimet plotésuese; gjetjet e
Misionit tregojné se progresi né kété drejtim ishte i papérfillshém.

EULEX-i gjithashtu vuri né dukje se shumica e gjykatave nuk i zbatuan dy dispozita specifike
né Ligjin pér Ekzekutimin e Sanksioneve Penale (LESP), té cilat e adresojné zbatimin e dy

4 Kodi Penal, 06/L-074, 14 janar 2019, neni 40, https://gzk.rks-gov.net/ActDetail.aspx?ActID=18413 (qasur mé 16 shtator
2022): Dénimet kryesore jané 1) dénimi me burgim té pérjetshém, 2) dénimi me burgim dhe 3) dénimi me gjobé; Neni 41:
Dénimet alternative jané 1) dénim me kusht, 2) dénim me gjysmé liri dhe 3) urdhér pér puné né dobi té pérgjithshme.

5 Kodi Penal, 06/L-074, 14 janar 2019, neni 59, paragrafi 2, https://gzk.rks-gov.net/ActDetail.aspx?ActID=18413 (qasur mé
16 shtator 2022): Dénimet plotésuese jané: 1) heqja e té drejtés pér t'u zgjedhur, 2) urdhér pér té paguar démshpérblim pér
humbjen ose démin, 3) ndalimi i ushtrimit té funksioneve né administraté publike ose shérbimin publik, 4) ndalimi i ushtrimit
té profesionit, veprimtarisé ose detyrés, 5) ndalimi i drejtimit té mjetit motorik, 6) konfiskimi i patenté shoferit, 7) urdhri pér
publikimin e aktgjykimit dhe 8) débimi i té huajit nga Kosova.

6 Kodi Penal, 06/L-074, 14 janar 2019, neni 62, paragrafi 3, https://gzk.rks-gov.net/ActDetail.aspx?ActID=18413 (qasur mé 16
shtator 2022): Gjykata e ndalon personin zyrtar té ushtrojé funksionin e tij/saj né funksionet e administratés publike ose né
shérbimin publik pér njé (1) deri né dhjeté (10) vjet pas vuajtjes sé dénimit me burgim, nése personi éshté dénuar pér ndonjé
nga veprat penale nga kreu XXXIII (Korrupsioni dhe veprat penale kundér detyrés zyrtare) té kétij Kodi. Paragrafi 4: Gjykata
ia ndalon personit zyrtar té ushtrojé funksionin e tij/saj né administratén publike ose né shérbimin publik pér njé (1) deri né
pesé (5) vjet, nése i njéjti person éshté dénuar pér dhuné né familje sipas nenit 248 té kétij Kodi.

7 Kodi Penal, 06/L-074, 14 janar 2019, neni 63, paragrafi 4, https://gzk.rks-gov.net/ActDetail.aspx?ActID=18413 (qasur mé 16
shtator 2022): Gjykata do té ndalojé personin zyrtar té ushtrojé profesion, veprimtari té pavarur, detyré menaxheriale ose ad-
ministrative prej njé (1) deri né dhjeté (10) vjet, nése personi éshté dénuar pér ndonjé nga veprat e kreut XXXIII. (Korrupsioni
dhe veprat penale kundér detyrés zyrtare) té kétij Kodi.

dénimeve plotésuese té lartpérmendura. Neni 160 i LESP-sé® parashikon gé aktgjykimet qé
pérfshijné dénimin plotésues pér ndalimin e ushtrimit té funksioneve né administratén publike
ose né shérbimin publik, i dérgohen menjéheré Ministrisé sé Administratés Publike®, qé éshté
institucion i mandatuar pér mbikéqyrjen e ekzekutimit té kétij lloji té caktuar té dénimeve
plotésuese. Né rast se personi i dénuar nuk e respekton dénimin plotésues, Ministria éshté e
obliguar gé ta informojé gjykatén kompetente.

Né ményré té ngjashme, neni 161 i LESP-sé!® pércakton se gjykatat jané té detyruara qé
menjéheré t'i dérgojné aktgjykimet duke pérfshiré ndalimin e ushtrimit té profesionit,
veprimtarisé ose detyrés, ndér té tjera, ndérmarrjes publike ose private ku personi i dénuar ka
gené i punésuar dhe Ministrisé sé Punés dhe Miréqgenies Sociale'!, e cila duhet ta mbikéqyreé
ekzekutimin e kétij lloji specifik té dénimit plotésues. U vu re se disa gjykata ia komunikonin
dénimin vetém institucionit publik ose privat né té cilin ishte i punésuar i dénuari dhe jo
Ministrisé, ndérsa gjykatat e tjera nuk e informuan institucionin publik, pasi nga kéto gjykata
supozohej se institucioni publik pérkatés ishte njoftuar tashmeé si palé e démtuar né proceduré.
Megjithaté, ky supozim éshté kryesisht i gabuar, pasi EULEX-i konstatoi se institucionet publike
shpesh e luajné njé rol shumé pasiv né procedurat gjygésore né té cilat ato kané cilésiné e palés
sé démtuar, vecanérisht né rastet e korrupsionit'®>. Njéra nga gjykatat themelore supozoi se
regjistrimi i dénimeve plotésuese né Sistemin Qendror té Dosjeve Penale'® ishte i mjaftueshém,
gjé gé nuk éshté. EULEX-i gjithashtu vuri né dukje se dénimet plotésuese shpesh nuk ishin té
regjistruara si¢c duhet ose né ményré té pasakté né kété Sistemi Qendror té Dosjeve Penale.

Si Ministria e Punéve té Brendshme, ashtu edhe Ministria e Financave, Punés dhe Transfereve
e kané informuar EULEX-in se asnjéra prej tyre nuk ka marré ndonjéheré ndonjé vendim nga
gjykatat gé i ngarkon me mbikéqyrjen e ekzekutimit té dénimeve plotésuese né fushén e tyre
pérkatése té kompetencés.

EULEX-i mé tej ka vérejtur se nuk kishte sistem pér mbledhjen dhe ruajtjen e té dhénave pérkatése
statistikore pér aplikimin dhe zbatimin e dénimeve plotésuese nga Késhilli Gjygésor i Kosovés
(KGJK) né nivelin gendror apo nga Gjykatat Themelore, gjé e cila ia véshtirésoj misionit sigurimin
e té dhénave pér té béré njé vlerésim. Né funksion té késaj, Misioni zgjodhi qé ta shqyrtojé céshtjen
nga njé kéndvéshtrim tjetér, duke i identifikuar aktgjykimet e rasteve ku dénimi plotésues i
ndalimit té ushtrimit té funksioneve né administratén publike apo shérbimin publik éshté
dashur té shqiptohet né pajtim me nenin 62, paragrafi 3 i Kodit Penal né aktgjykimet né lidhje me
korrupsionin'*. Mé pas Misioni verifikoi nése dénimet plotésuese, té detyrueshme né kéto dénime
pér korrupsion né rast dénimi me burgim, ishin shqiptuar vértet si¢ kérkohet me ligj:

8 Emri i ligjit u ndryshua nga LESP né LESK (Ligji pér Ekzekutimin e Sanksioneve Kriminale). Neni 160 i LESP tani éshté neni
1551 LESK.

9 Ministria e Administratés Publike éshté shkriré né Ministriné e Punéve té Brendshme né vitin 2020.

10 Emri i ligjit u ndryshua nga LESP né LESK (Ligji pér Ekzekutimin e Sanksioneve Kriminale). Neni 161 i LESP tani éshté neni
156 i LEKS.

11 Ministria e Punés dhe Mirégenies Sociale tani quhet Ministria e Financave, Punés dhe Transfereve.

12 Céshtja e pasivitetit té monitoruar té institucioneve publike si palé té démtuara né rastet e korrupsionit éshté identifikuar
nga Misioni si njé tendencé shqetésuese né Raportin e méparshém té monitorimit té drejtésisé té dhjetorit 2021.

13 Sistemi aktual i dosjeve penale funksionon bazuar né Rregulloren e KGJK-sé 124 /2018 - Mbajtja e evidencés pér personat e
dénuar dhe funksionon bazuar né njé mekanizém koordinues ndérmjet KGJK-sé dhe gjykatave. Megjithaté, me mbéshtetjen e
BE-sé, aktualisht éshté duke u ngritur njé sistem i ri kombétar i centralizuar i té dhénave penale. Eshté njé sistem elektronik
i vetém, i unifikuar, mé i avancuar pér mbajtjen e dosjeve kriminale.

14 Kodi Penal, 06/L-074, 14 janar 2019, neni 62, paragrafi 3, https://md.rks-gov.net/desk/inc/media/A5713395-507E-4538-
BED6-2FA2510F3FCD.pdf, ( gasur mé 14 shtator 2022): Gjykata e ndalon personin zyrtar té ushtrojé funksionin e tij/saj né
funksionet e administratés publike ose né shérbimin publik pér njé (1) deri né dhjeté (10) vjet pas vuajtjes sé dénimit me
burgim, nése personi éshté dénuar pér ndonjé nga veprat penale nga kreu XXXIII (Korrupsioni dhe veprat penale kundér
detyrés zyrtare) té kétij Kodi.

» Bazuar né vlerésimin e 19 aktgjykimeve fajésuese né bazé té Nenit 414 té Kodit Penal
(kegpérdorimi i pozités zyrtare), Misioni ka konstatuar se dénimet plotésuese jané
shqiptuar né dy aktgjykime, ndérsa né dy aktgjykime dénimi me burgim éshté pezulluar
dhe né 13 aktgjykime dénimi me burgim éshté shndérruar né gjobé me té cilén éshté
shmangur dénimi plotésues i obligueshém. Pér mé tepér, ishin edhe dy aktgjykime ku ka
ekzistuar detyrimi pér shqiptimin e dénimit plotésues, por gé kjo nuk éshté shqiptuar
nga gjykata, duke vepruar késhtu né kundérshtim me ligjin.

Aktgjykime fajésuese Neni 414 Kodi Penal

. Dénime plotésuese té shqiptuara

Dénimet me burgim té suspenduara/me kusht

Dénimet me burgim té konvertuara né gjoba

. Obligimi pér té shqgiptuar dénime plotésuese nuk
éshté zbatuar

13

» Bazuar né vlerésimin e tri aktgjykimeve fajésuese né bazé té Nenit 418 té Kodit Penal
(pérvetésim né detyré), Misioni konstatoi se dénime plotésuese nuk u shqgiptuan. Né dy
aktgjykime dénimi me burgim u bé dénim me kusht ose u shndérrua né gjobé me té cilin
éshté shmangur dénimi plotésues. Né njé aktgjykim ekzistonte detyrimi pér shqiptimin

e dénimit plotésues, por qé nuk ishte shqiptuar nga gjykata, né kundérshtim me ligjin.

Aktgjykime fajésuese Neni 418 Kodi Penal

Dénimi me burgim i suspenduar/me kusht ose i
konvertuar né gjobé

2 Obligimi pér té shqiptuar dénim
plotésues nuk éshté zbatuar

» Bazuar né vlerésimin e teté aktgjykimeve fajésuese né bazé té Nenit 